
তথ্যবিবরণী                                                                                                                 নম্বর: ১০০
   রোহিঙ্গা প্রত্যাবাসনে চেষ্টা অব্যাহত রাখবে তুরস্ক

                                        -- ত্রাণ প্রতিমন্ত্রী

ঢাকা, ২৪ পৌষ (৮ জানুয়ারি) :   
  
রোহিঙ্গাদের প্রত্যাবাসনে তুরস্ক কাজ করছে জানিয়ে দুর্যোগ ব্যবস্থাপনা ও ত্রাণ প্রতিমন্ত্রী ডা. মোঃ এনামুর রহমান বলেছেন, যাতে করে সম্মানের সঙ্গে মিয়ানমারে রোহিঙ্গা প্রত্যাবর্তন করা যায় সেজন্য বিশ্বের বিভিন্ন দেশের সঙ্গে কথা বলবে তুরস্ক। তারা সেই চেষ্টা অব্যাহত রাখবেন বলে জানিয়েছেন বাংলাদেশে সফররত তুরস্কের স্বরাষ্ট্রমন্ত্রী সোলাইমান সয়লু।

আজ ঢাকায় হোটেল ইন্টারকন্টিনেন্টালে তুরস্কের স্বরাষ্ট্রমন্ত্রী সোলাইমান সয়লুর সঙ্গে বৈঠক শেষে প্রতিমন্ত্রী সাংবাদিকদের এ সব কথা জানান।

ত্রাণ প্রতিমন্ত্রী জানান, তুরস্কের স্বরাষ্ট্রমন্ত্রী বলেছেন, বলপূর্বক বাস্তুচ্যুত হওয়া মিয়ানমারের নাগরিকরা যাতে নিজ দেশে নিরাপত্তা ও সম্মানের সঙ্গে প্রত্যাবর্তন করতে পারে সেজন্য তিনি বিশ্বের বিভিন্ন দেশের সঙ্গে কথা বলবেন। তিনি তার চেষ্টা অব্যাহত রাখবেন বলেও জানিয়েছেন।

তুরস্কের স্বরাষ্ট্রমন্ত্রী শেখ হাসিনার প্রশংসা করেছেন জানিয়ে প্রতিমন্ত্রী বলেন, প্রায় ১১ লাখ রোহিঙ্গাকে দেশে আশ্রয় ও মানবিক সহায়তা দেওয়ায় তিনি প্রধানমন্ত্রী শেখ হাসিনার প্রশংসা করেন। তিনি তার সরকার থেকে যে কোনো ধরনের সহযোগিতা দেওয়ার আশাবাদ ব্যক্ত করেছেন এবং চলমান সহযোগিতা অব্যাহত থাকবে বলেও জানিয়েছেন। দুর্যোগ ব্যবস্থাপনায় দু’দেশের অভিজ্ঞতা বিনিময় করতে চেয়েছেন এবং আমরা তাতে সম্মতি দিয়েছি। এর ফলে ভবিষ্যতে আমরা দুর্যোগ মোকাবিলায় পরস্পর সহযোগিতা করতে পারবো।

এছাড়া কক্সবাজারের মতো আফাদ সংগঠনটি যাতে ভাসানচরেও তাদের সহযোগিতা অব্যাহত রাখতে পারে সে আবেদন জানান এবং আফাদের প্রধানকে তিনি দায়িত্ব দেন। এ বিষয়ে দু'দেশের মধ্যে একটি সমঝোতা স্মারক স্বাক্ষরিত হবে বলেও জানান প্রতিমন্ত্রী।
বৈঠকে বাংলাদেশের পক্ষে দুর্যোগ ব্যবস্থাপনা ও ত্রাণ প্রতিমন্ত্রী ডা. মোঃ এনামুর রহমান, সচিব মোঃ মোহসীন এবং ত্রাণ মন্ত্রণালয়ের শরণার্থী সেলের প্রধান (যুগ্মসচিব) হাসান সারওয়ার উপস্থিত ছিলেন।

অন্যদিকে তুরস্কের স্বরাষ্ট্রমন্ত্রী সোলাইমান সয়লুর সঙ্গে স্বরাষ্ট্র মন্ত্রণালয়ের ভাইস মিনিস্টার ইসমাইল ছাতাকলু, স্বাস্থ্য মন্ত্রণালয়ের ভাইস মিনিস্টার খালিল বল দামির, তুরস্কের দুজন সংসদ সদস্য, বাংলাদেশে নিযুক্ত তুরস্কের রাষ্ট্রদূত মোস্তফা ওসমান তুরান উপস্থিত ছিলেন।

#

সেলিম/সাহেলা/মোশারফ/সেলিমুজ্জামান/২০২২/২২২০ ঘণ্টা

       নম্বর : ৯৯
১০ই জানুয়ারি বঙ্গবন্ধুর ঐতিহাসিক স্বদেশ প্রত্যাবর্তন দিবস উপলক্ষ্যে 

সরাসরি সম্প্রচারিত অনুষ্ঠান ‘মুক্ত স্বদেশে জাতির পিতা’

ঢাকা, ২৪ পৌষ (৮ জানুয়ারি):  

জাতির পিতা বঙ্গবন্ধু শেখ মুজিবুর রহমানের জন্মশতবার্ষিকী উদ্‌যাপন জাতীয় বাস্তবায়ন কমিটি ১০ই জানুয়ারি বঙ্গবন্ধুর ঐতিহাসিক স্বদেশ প্রত্যাবর্তন দিবস উপলক্ষ্যে ‘মুক্ত স্বদেশে জাতির পিতা’ প্রতিপাদ্যে বিশেষ অনুষ্ঠানের আয়োজন করছে। আগামী ১০ই জানুয়ারি বিকাল ৩টায় অনুষ্ঠানটি বাংলাদেশ টেলিভিশনের শহিদ মনিরুল আলম মিলনায়তন থেকে সকল টেলিভিশন চ্যানেল, অনলাইন ও সামাজিক যোগাযোগ মাধ্যমে সরাসরি সম্প্রচারিত হবে। 
প্রধানমন্ত্রী বঙ্গবন্ধুকন্যা শেখ হাসিনা গণভবন থেকে ভার্চুয়ালি উপস্থিত থেকে এই অনুষ্ঠানে সভাপতিত্ব করবেন। অনুষ্ঠানে বাবা ও মাকে নিয়ে বঙ্গবন্ধুকন্যা শেখ রেহানার লেখা কবিতা আবৃত্তি করা হবে। আলোচনা পর্বে বঙ্গবন্ধুর ঐতিহাসিক স্বদেশ প্রত্যাবর্তন দিবস সম্বন্ধে আলোচনা করবেন বিশিষ্ট আলোচকবৃন্দ। দেশের খ্যাতনামা শিল্পীদের অংশগ্রহণে বর্ণাঢ্য সাংস্কৃতিক অনুষ্ঠানে আরো থাকছে বিশ্বখ্যাত অস্কারজয়ী ভারতীয় সুরকার ও সংগীতশিল্পী এ আর রহমানের কণ্ঠে বঙ্গবন্ধুকে নিয়ে বাংলা গান।
উল্লেখ্য, জাতির পিতা বঙ্গবন্ধু শেখ মজিবুর রহমানের ঐতিহাসিক স্বদেশ প্রত্যাবর্তন দিবস উপলক্ষ্যে টুঙ্গিপাড়ায় জাতির পিতার সমাধি সৌধে শ্রদ্ধা নিবেদন ও বিশেষ অনুষ্ঠানের পরিকল্পনা করা হয়েছিল। পরিবর্তিত কোভিড পরিস্থিতির কারণে জনগণের স্বাস্থ্যঝুঁকির বিষয়টি সর্বোচ্চ বিবেচনায় এনে প্রধানমন্ত্রী শেখ হাসিনা অনুষ্ঠানটি স্থগিত করেন ও জনসমাগম এড়িয়ে অনুষ্ঠান আয়োজনের নির্দেশনা প্রদান করেন। এর প্রেক্ষিতে ‘মুক্ত স্বদেশে জাতির পিতা’ প্রতিপাদ্যে সরাসরি সম্প্রচারিত অনুষ্ঠানের আয়োজন করা হচ্ছে।
#
নাসরীন/সাহেলা/এনায়েত/মোশারফ/সেলিম/২০২২/২১৩০ ঘণ্টা 
তথ্যবিবরণী                             






   নম্বর : ৯৮

দেশের উন্নয়ন অগ্রযাত্রাকে অব্যাহত রাখতে আগামীদিনেও প্রধানমন্ত্রীর নেতৃত্বে ঐক্যবদ্ধ থাকতে হবে

                                                                                            -- স্থানীয় সরকার মন্ত্রী

ইসলামপুর (জামালপুর), ২৪ পৌষ (৮ জানুয়ারি):  

স্থানীয় সরকার মন্ত্রী মোঃ তাজুল ইসলাম বলেছেন, প্রধানমন্ত্রী শেখ হাসিনা দেশের নেতৃত্ব দিচ্ছেন বলেই দেশে এত উন্নয়ন হচ্ছে। দেশের উন্নয়ন অগ্রযাত্রাকে অব্যাহত রাখতে আগামীদিনেও  প্রধানমন্ত্রীর নেতৃত্বে ঐক্যবদ্ধ থাকতে হবে। 

আজ জামালপুরের  ইসলামপুর উপজেলা পরিষদ প্রাঙ্গণে নবনির্মিত মোঃ ফরিদুল হক খান দুলাল অডিটোরিয়ামে বার্ষিক উন্নয়ন কর্মসূচি (এডিপি'র) আওতায় ‘উপজেলা পরিষদের ৫০০ আসন বিশিষ্ট অডিটোরিয়াম কাম  মাল্টিপারপাস হল’ মোঃ ফরিদুল হক খান দুলাল অডিটোরিয়ামের উদ্বোধন অনুষ্ঠানে প্রধান অতিথির  বক্তৃতায় মন্ত্রী এসব কথা বলেন। 

মন্ত্রী বলেন,  দেশে  অসংখ্য রাস্তাঘাট, ব্রিজ কালভার্ট নির্মাণ করে যোগাযোগ ব্যবস্থার অভূতপূর্ব উন্নয়ন সাধিত হয়েছে। নিরবচ্ছিন্ন বিদ্যুৎ ব্যবস্থা করার কারণে দেশে অসংখ্য কলকারখানা স্থাপিত হয়েছে। তথ্য ও যোগাযোগ ব্যবস্থায় ব্যাপক উন্নয়ন হয়েছে। এর মাধ্যমে দেশে উৎপাদন বৃদ্ধি পেয়েছে এবং লাখ লাখ মানুষের কর্মসংস্থানের সুযোগ সৃষ্টি হয়েছে। 

মন্ত্রী বলেন, বঙ্গবন্ধুর স্বপ্ন বাস্তবায়নে প্রধানমন্ত্রী শেখ হাসিনা  ভারতে সাথে স্থল সীমান্ত বিরোধের স্থায়ী সমাধান করেছেন। তিনি  ভারত ও মিয়ানমারের সাথে সমুদ্রসীমা বিরোধ নিষ্পত্তি করে বাংলাদেশকে সমুদ্র বিজয় উপহার দিয়েছেন। তিনি আরো বলেন, বিশ্ব ব্যাংক  ঋণ সুবিধা বাতিল করার পর প্রধানমন্ত্রী শেখ হাসিনা নিজস্ব অর্থায়নে পদ্মা সেতু এবং তৎসংলগ্ন  বিশাল হাইওয়ে নির্মাণ করে বাংলাদেশকে স্বাবলম্বী জাতি হিসেবে বিশ্বের কাছে সুপরিচিত করেছেন। বাংলাদেশ আজ খাদ্যে স্বয়ংসম্পূর্ণই শুধু নয় বিদেশেও খাদ্য রপ্তানি করছে। বড় বড় সেতু, মেট্রো রেল, টানেল নির্মাণ করছে। পারমাণবিক বিদ্যুৎ কেন্দ্র নির্মিত হচ্ছে।

অনুষ্ঠানে প্রধান আলোচকের বক্তৃতায়  ধর্ম  প্রতিমন্ত্রী মোঃ ফরিদুল হক বলেন, প্রধানমন্ত্রী শেখ হাসিনার নেতৃত্বে বাংলাদেশ প্রতিটি ক্ষেত্রে যেভাবে এগিয়ে যাচ্ছে, এ ধারাবাহিকতা অব্যাহত থাকলে বাংলাদেশে ২০৪১ নয়, বরং ২০৩১ সালেই উন্নত দেশে উন্নীত হবে।

প্রতিমন্ত্রী বলেন, যমুনা ও ব্রহ্মপুত্র বিধৌত ইসলামপুর উপজেলার জনগণের উন্নয়নে বঙ্গবন্ধু কন্যার বিশেষ দৃষ্টি রয়েছে। চরাঞ্চলের পণ্য উৎপাদন বৃদ্ধি এবং সরবরাহ সহজ করার জন্য তিনি সেতু ও বাঁধ নির্মাণ করে দিয়েছেন।  প্রধানমন্ত্রীর বদান্যতায়  এ অঞ্চলের অসংখ্য রাস্তা, ঘাট ও শিক্ষা প্রতিষ্ঠান ও ভৌত অবকাঠামোর উন্নয়ন হয়েছে। এর ফলে এ অঞ্চলের মানুষের জীবন মান উন্নত হয়েছে।  

জামালপুরের জেলা প্রশাসক মুর্শেদা জামানের সভাপতিত্বে অনুষ্ঠিত সভায় আরো বক্তৃতা করেন বেগম হোসনে আরা এমপি, স্থানীয় সরকার বিভাগের সিনিয়র সচিব হেলালুদ্দীন আহমেদ, জামালপুর জেলা পরিষদের চেয়ারম্যান আলহাজ্ব ফারুক আহাম্মেদ। 

#

আনোয়ার/সাহেলা/এনায়েত/সঞ্জীব/সেলিম/২০২২/২০৩০ ঘণ্টা 
তথ্যবিবরণী                                                                                                                 নম্বর: ৯৭
অর্থনৈতিক উন্নয়নে পার্বত্যাঞ্চলের পর্যটনকে কাজে লাগানোর আহ্বান তথ্য ও সম্প্রচার মন্ত্রীর

ঢাকা, ২৪ পৌষ (৮ জানুয়ারি) :     
পার্বত্য অঞ্চলের পর্যটন সম্ভাবনাকে কাজে লাগিয়ে দেশের অর্থনৈতিক উন্নয়ন জোরদারের আহ্বান জানিয়েছেন তথ্য ও সম্প্রচার মন্ত্রী ও আওয়ামী লীগের যুগ্ম সাধারণ সম্পাদক ড. হাছান মাহ্‌মুদ।

আজ রাজধানীর বেইলি রোডে শেখ হাসিনা পার্বত্য কমপ্লক্সে ৫ থেকে ৮ জানুয়ারি আয়োজিত পার্বত্য মেলার সমাপনী অনুষ্ঠানে প্রধান অতিথির বক্তৃতায় মন্ত্রী একথা বলেন। 

মেলার আয়োজক পার্বত্য চট্টগ্রাম বিষয়ক মন্ত্রী বীর বাহাদুর উশৈসিংয়ের সভাপতিত্বে বিশেষ অতিথি হিসেবে বাসন্তী চাকমা এমপি, সচিব হামিদা বেগম, সাবেক সচিব নব বিক্রম কিশোর ত্রিপুরা ও পার্বত্য চট্টগ্রাম উন্নয়ন বোর্ডের চেয়ারম্যান নিখিল কুমার চাকমা, বান্দরবান ও রাঙ্গামাটি পার্বত্য জেলা পরিষদের চেয়ারম্যান যথাক্রমে ক্য শৈ হ্লা ও অংসুই প্রু চৌধুরী বক্তব্য রাখেন। 

মন্ত্রী বলেন, পার্বত্য অঞ্চলের সংস্কৃতি অনেক বৈচিত্র্যময় ও প্রাকৃতিক সৌন্দর্য নয়নাভিরাম এবং একসময় সেখানে অনেক পর্যটক যেতো। এখন কমে গেছে। কিন্তু এই অঞ্চলের পর্যটন সম্ভাবনাকে কাজে লাগাতে পারলে দেশ ও দেশের অর্থনীতি উপকৃত হবে। 

'জিয়াউর রহমান ও এরশাদ সরকারের আমলে পার্বত্য চট্টগ্রামের মানুষ নিপীড়নের শিকার হয়েছিল' উল্লেখ করে ড. হাছান মাহমুদ বলেন, প্রধানমন্ত্রী শেখ হাসিনা পার্বত্য শান্তি চুক্তির মাধ্যমে সেই নিপীড়নের অবসান ঘটিয়ে এ অঞ্চলকে শান্তি ও উন্নয়নের পথে এগিয়ে নিয়েছেন। 

মন্ত্রী বলেন, প্রধানমন্ত্রীর নেতৃত্বে দেশের উন্নয়নের সাথে প্রতিটি মানুষের উন্নয়ন হয়েছে, পার্বত্য অঞ্চলেরও উন্নয়ন হয়েছে। তাই পার্বত্য অঞ্চলে উন্নয়নের ধারা বজায় রাখতে শেখ হাসিনার সরকারের ধারাবাহিকতা বজায় রাখতে হবে। অন্যথায় নিপীড়নকারীরা এখন মায়াকান্না করলেও ক্ষমতায় এলে আবার দমন-পীড়ন চালানোর পথ বেছে নেবে, বলেন হাছান মাহ্‌মুদ। 

#

আকরাম/নাইচ/সাহেলা/এনায়েত/সঞ্জীব/আব্বাস/২০২২/২০২১ ঘণ্টা

তথ্যবিবরণী                             






       নম্বর : ৯৬

দেশে সুশাসন প্রতিষ্ঠিত হয়েছে

 ---আবুল হাসানাত আবদুল্লাহ

আগৈলঝাড়া (বরিশাল), ২৪ পৌষ (৮ জানুয়ারি):  

পার্বত্য চট্টগ্রাম শান্তিচুক্তি বাস্তবায়ন ও পরিবীক্ষণ কমিটির আহ্বায়ক আবুল হাসানাত আবদুল্লাহ বলেছেন, বঙ্গবন্ধু হত্যা মামলা, যুদ্ধাপরাধ ও মানবতাবিরোধী অপরাধসহ চাঞ্চল্যকর অন্যান্য মামলার রায় প্রদানের মাধ্যমে দেশে সুশাসন প্রতিষ্ঠিত হয়েছে।

 আবুল হাসানাত আবদুল্লাহ আজ বরিশাল জেলার আগৈলঝাড়া উপজেলার সেরালে নিজ বাসভবন চত্ত্বরে সদর উপজেলা আওয়ামী লীগের নেতা-কর্মীদের সাথে মতবিনিময়কালে এসব কথা বলেন।

আবুল হাসানাত বলেন, দেশের উন্নয়ন, শান্তি-শৃঙ্খলা, নিরাপত্তা ও প্রগতির ধারাকে বাধাগ্রস্ত করতে দেশ বিরোধী চক্র দেশে-বিদেশে ষড়যন্ত্র করছে। তিনি এসব ষড়যন্ত্রকারীদের রুখে দিতে স্থানীয় আওয়ামী লীগের নেতা-কর্মীদের প্রতি আহ্বান জানান। তিনি বলেন, বরিশাল জেলার স্বাস্থ্য, শিক্ষা, যোগাযোগ, কৃষি ও ভৌত যোগাযোগ কাঠামো খাতে রেকর্ড পরিমাণ উন্নয়ন বাস্তবায়িত হচ্ছে। এসব উন্নয়ন কর্মযজ্ঞ বাস্তবায়নে দলের নেতা-কর্মীদের অতন্দ্র প্রহরীর ভূমিকা রাখতে হবে। তিনি দলীয় নেতা কর্মীদেরকে সকল লোভ লালসার ঊর্ধ্বে উঠে জনসেবায় নিবেদিত হওয়ার পরামর্শ দেন।
অনুষ্ঠানে সদর উপজেলা আওয়ামী লীগের সভাপতি ও সাধারণ সম্পাদকসহ স্থানীয় নেতৃবৃন্দ উপস্থিত ছিলেন। 
#
আহসান/নাইচ/সাহেলা/এনায়েত/সঞ্জীব/শামীম/২০২২/ ২০৩০ঘণ্টা 
তথ্যবিবরণী                             






       নম্বর : ৯৫   

           ‘বাংলাদেশ আইটি কানেক্ট পোর্টাল-নেদারল্যান্ডস’ এর উদ্বোধন করেন আইসিটি প্রতিমন্ত্রী পলক 

ঢাকা, ২৪ পৌষ (৮ জানুয়ারি): 
দেশের আইটি খাতে বিনিয়োগ আকৃষ্ট করতে দেশীয় আইটি কোম্পানির সাথে নেদারল্যান্ডস এর আইটি কোম্পানির ব্যবসায়িক সম্পর্ক বৃদ্ধিতে নেদারল্যান্ডসস্থ বাংলাদেশ দূতাবাসে ‘বাংলাদেশ আইটি কানেক্ট পোর্টাল-নেদারল্যান্ডস’ (nl.itconnect.gov.bd) শীর্ষক ভার্চুয়াল ডেস্ক চালু করা হয়।
তথ্য ও যোগাযোগ প্রযুক্তি প্রতিমন্ত্রী জুনাইদ আহমেদ পলক আজ প্রধান অতিথি হিসেবে ডিজিটাল প্লাটফর্মে সংযুক্ত হয়ে এ ভার্চুয়াল ডেস্কের উদ্বোধন করেন।
তথ্য ও যোগাযোগ প্রযুক্তি বিভাগের অধীন বাংলাদেশ কম্পিউটার কাউন্সিল (বিসিসি) এবং নেদারল্যান্ডসস্থ বাংলাদেশ দূতাবাসের যৌথ উদ্যোগে চালু করা এ ভার্চুয়াল ডেক্স মূলত দুই দেশের আইটি কোম্পানির সাথে ব্যবসায়িক সম্পর্ক তৈরি ও বাংলাদেশের তথ্য ও যোগাযোগ প্রযুক্তি খাতে নেদারল্যান্ডসের বিনিয়োগ বৃদ্ধিতে অনুঘটক হিসেবে কাজ করবে। 
এ অনুষ্ঠানে বাংলাদেশ ও নেদারল্যানন্ডসের বন্ধুত্বের ৫০ বছর পূর্তি উপলক্ষ্যে ‘নেদারল্যান্ড-বাংলাদেশ: ফোর্জিং অ্যা ডিজিটাল ইকোনমি পার্টনারশিপ’ শীর্ষক এক আলোচনা অনুষ্ঠিত হয়।
নেদারল্যান্ডে বাংলাদেশের রাষ্ট্রদূত এম রিয়াজ হামিদুল্লাহর সঞ্চালনায় অন্যদের মধ্যে রয়্যাল ডাচ শেল এর প্রোগ্রাম ম্যানেজার কবির সিরাজ, আমস্টারডামভিত্তিক প্লানেট নাইন এর প্রতিষ্ঠাতা মার্টিন রোয়েলফস, উবার আমস্টারডাম এর হেড অব ইনোভেশন প্রোডাক্টস পোর্টফোলিও জুলকার বক্তৃতা করেন।
 আইসিটি প্রতিমন্ত্রী বলেন, ফ্রন্টিয়ার টেকনোলজিতে আগামী প্রজন্মকে তথ্যপ্রযুক্তির অভিনব কৌশল গ্রহণে সক্ষমতা অর্জন ও নেতৃত্বদানের জন্য ইনস্টিটিউট অব ফ্রন্টিয়ার টেকনোলজি (SHIFT) স্থাপন, ডিজিটাল লিডারশিপ একাডেমি এবং সেন্টার ফর ফোর্থ ইন্ডাস্ট্রিয়াল রেভেলিউশন প্রতিষ্ঠা করা হচ্ছে।
দেশের আইসিটি খাতকে বিনিয়োগের আকর্ষণীয় গন্তব্য উল্লেখ করে জুনাইদ আহমেদ পলক বলেন, সরকার দেশে ৩৯টি হাইটেক/আইটি পার্ক ও ইনকিউবেশন সেন্টার প্রতিষ্ঠা করছে। ইতোমধ্যে নির্মিত ১০টি পার্কে দেশি-বিদেশি বিনিয়োগকারীরা ব্যবসায়িক কার্যক্রম শুরু করেছে। তিনি দু’দেশের মধ্যে উদ্ভাবন এবং আইসিটি খাতে ব্যবসায়িক সহযোগিতা শক্তিশালী করার মাধ্যমে ডিজিটাল অর্থনীতিতে অংশীদারিত্ব গড়ে তোলা নেদারল্যাণ্ডসের সহযোগিতা কামনা করেন।
উল্লেখ্য, এ পর্যন্ত দেশের ৭০টিরও বেশি আইসিটি রপ্তানীকারক প্রতিষ্ঠান ‘বাংলাদেশ আইটি কানেক্ট পোর্টাল-নেদারল্যান্ডস’ ‘(nl.itconnect.gov.bd) ‘ভার্চুয়াল প্লাটফর্মে তাদের প্রোফাইল আপলোড করেছে।

                                                   #
শহিদুল/নাইচ/সঞ্জীব/শামীম/২০২২/১৯১০ ঘণ্টা 
তথ্যবিবরণী                                                                                                                 নম্বর: ৯৪

সরকার শিক্ষা প্রতিষ্ঠান বন্ধ করতে চায় না 

                                  ---শিক্ষামন্ত্রী 

ঢাকা, ২৪ পৌষ (৮ জানুয়ারি) :     
করোনা সংক্রমণ প্রতিরোধে সবাইকে সচেতন থাকার আহ্বান জানিয়ে শিক্ষামন্ত্রী ডা. দীপু মনি বলেছেন, সরকার শিক্ষা প্রতিষ্ঠান বন্ধ করতে চায় না। টিকা নিয়ে যেনও শিক্ষার্থীরা শিক্ষা প্রতিষ্ঠানে আসে। সেটিরও ব্যবস্থা করা হচ্ছে। হয়ত একটু অসুবিধা হতে পারে যারা ১২ বছরের কম বয়সী তাদের জন্য। সে বিষয়গুলো নিয়েও সিদ্ধান্ত নেওয়া হবে।
মন্ত্রী আজ রাজধানীর ইমপেরিয়াল কলেজের রজতজয়ন্তী অনুষ্ঠান শেষে সাংবাদিকদের প্রশ্নের জবাবে এ কথা বলেন। 

নতুন করে আবার সংক্রমণ বেড়ে যাওয়ার বিষয়ে সিদ্ধান্তের বিষয়ে মন্ত্রী বলেন, কোভিড-১৯ সংক্রান্ত জাতীয় পরামর্শক কমিটির সঙ্গে বৈঠকে সিদ্ধান্ত নেওয়া হবে। ধারণা ছিলো মার্চ-এপ্রিলে বাড়বে। কিন্তু জানুয়ারির গোড়ার দিকেই বাড়ছে, কাজেই আমাদের যে পরিকল্পনা তাতে কিছুটা অ্যাডজাস্টমেন্ট দরকার হবে। সরকার শিক্ষা প্রতিষ্ঠান বন্ধ করতে চায় না। টিকা নিয়ে যেন শিক্ষার্থীরা শিক্ষা প্রতিষ্ঠানে আসে। সেটিরও ব্যবস্থা করা হচ্ছে। 

শিখন ঘাটতি পূরণে নিরাময়মূলক ক্লাস নেওয়ার কথা উল্লেখ করে মন্ত্রী বলেন, দেড় বছরে লেখাপড়ায় যে ঘাটতি হয়েছে, সেটি পূরণের জন্য রেমিডিয়াল ক্লাস নেওয়ার ব্যবস্থা করছি। কিন্তু আমাদের অনেক সজাগ ও সচেতন থাকতে হবে। কারণ আবার করোনা সংক্রমণ বাড়ছে। গত দেড় বছর শিক্ষার্থীরা মুখোমুখি ক্লাস করতে পারেনি। শ্রেণিকক্ষে তাদের পাঠদান করানো যায়নি। অনলাইনে বা টেলিভিশনে করেছে, এতে যে ঘাটতি হয়েছে তাতে শ্রেণিকক্ষে পাঠদানের মাধ্যমে ঘাটতি পূরণ করতে হবে। কিন্তু যেভাবে স্বাস্থ্যবিধির তোয়াক্কা না করেই চলছেন অনেকে, তাতে করোনা সংক্রমণ বাড়লে শিক্ষার ক্ষতিটাই বেশি হবে, সেটাকে মাথায় রেখে, সন্তানদের ভবিষ্যতের কথা মাথায় রেখে, আমরা প্রত্যেকে যেনেও স্বাস্থ্যবিধি মেনে চলি। 

অনুষ্ঠানে মন্ত্রী আরো বলেন, চতুর্থ শিল্প বিপ্লব মোবিলায় প্রযুক্তি জ্ঞানের সঙ্গে সঠিক দক্ষতা থাকতে হবে, সেইসাথে মানসিকতা ও মানবিক মূল্যবোধ থাকতে হবে। আমাদের শিক্ষার্থীদের তৈরি হতে হবে খুব ছোটবেলা থেকে, পরিবারে মাধ্যমে। পরিবার যেমন শিক্ষার্থীকে গড়ে তোলে তেমনি শিক্ষা প্রতিষ্ঠানেরও শিক্ষার্থীকে গড়ে তোলার অনেক দায়িত্ব আছে। শিক্ষা ব্যবস্থায় যদি মানসিকতা ও মানবিক মূল্যবোধ না থাকে তাহলে শিক্ষার্থীকে সেভাবে গড়ে তোলা সম্ভব নয়। আর সে জন্যই আমরা নতুন কারিকুলাম করছি। 

শিক্ষায় এগিয়ে যাওয়ার স্বপ্নে আমাদের চ্যালেঞ্জ রয়েছে উল্লেখ করে মন্ত্রী বলেন, আমাদের চতুর্থ শিল্প বিব্লবের চ্যালেঞ্জ রয়েছে। এখন দুনিয়া জুড়ে আর্টিফিশিয়াল ইনটেলিজেন্সের সঙ্গে আমাদের অভ্যস্ত হতে হবে। এই প্রযুক্তির জন্য আমাদের তৈরি হতে হবে।
#
খায়ের/নাইচ/সঞ্জীব/আব্বাস/২০২২/১৮৪০ ঘণ্টা

তথ্যবিবরণী                                                                                                                      নম্বর: ৯৩

জমির খতিয়ান (পর্চা) কিংবা ম্যাপ পাওয়া এখন অনলাইনে কেনাকাটা করার থেকেও সহজ

ঢাকা, ২৪ পৌষ (৮ জানুয়ারি) :     
 বাসায় বসে মোবাইল অ্যাপ কিংবা ওয়েব প্ল্যাটফর্মে দৈনন্দিন ব্যবহার্য দ্রব্যাদি, বই কিংবা খাবারের অর্ডার দেওয়া থেকেও এখন সহজ জমির খতিয়ান (পর্চা) কিংবা ম্যাপ পাওয়া। খতিয়ান কিংবা ম্যাপ পেতে মোবাইল অ্যাপ কিংবা ওয়েব প্ল্যাটফর্মে ঢুকেও আবেদন করতে হবে না; ডিজিটাল সার্ভিস গ্রহণে স্মার্ট ফোন থাকার বাধ্যবাধকতাও আর থাকছে না।
যেকোনো ফোন থেকে শুধু ১৬১২২ নম্বরে ফোন করলেই হবে। ফোনের অপরপ্রান্ত থেকে ভূমিসেবা হটলাইন অপারেটরই গ্রাহকের হয়ে বাকি কাজ করে দেবে। ১৬১২২তে ফোন করে ৪ মিনিটেই খতিয়ান কিংবা মৌজা ম্যাপের আবেদন করা যাবে, দেওয়া যাবে এসবের ফিও। একইভাবে ভূমি উন্নয়ন করও পরিশোধ করা যাবে। ডিজিটাল ফিন্যান্সিয়াল সার্ভিস যেমন নগদ, রকেট, বিকাশ, উপায় এবং যেকোনো ডেবিট কিংবা ক্রেডিট কার্ডের মাধ্যমে ফি দেওয়া যাবে।
এছাড়া, ১৬১২২ নম্বরে ফোন করা ছাড়াও জমির মালিক নিজেই আবেদন করতে পারেন land.gov.bd ভূমিসেবা ওয়েব প্ল্যাটফর্মে গিয়ে, মোবাইলের ভূমিসেবা অ্যাপ দিয়ে কিংবা ইউডিসি-এর সহায়তায়।  
ঘরে বসেই ফোন করে যেভাবে জমির খতিয়ান কিংবা জমির ম্যাপ যেভাবে পাবেন: আবেদনকারী ১৬১২২ ফোন করে এনআইডি সহ জমির তথ্য প্রদান করার পর কল-সেন্টার আবেদনকারীর পক্ষে খতিয়ান কিংবা জমির ম্যাপের আবেদন দাখিল করবে। এরপর আবেদনকারী তাঁর মোবাইলে একটি টোকেন পাবেন। আবেদনকারী টোকেন নম্বরটি দিয়ে মোবাইলের মাধ্যমে ফি প্রদান করলে তিনি মোবাইলে আবেদনের আইডি ও ডেলিভারির তারিখ পাবেন। নির্দিষ্ট তারিখে বাংলাদেশ ডাকবিভাগের প্রতিনিধি আবেদনকারীর ঠিকানায় খতিয়ান তথা পর্চা কিংবা জমির ম্যাপ পৌঁছে দেবে।  এছাড়া ভার্চুয়াল রেকর্ডরুম থেকে যেকোনো সময় যেকোনো স্থান থেকে যেকোনো নাগরিক খতিয়ান (পর্চা) দেখতে পারবেন। সার্টিফাইয়েড কপি কাউন্টার থেকে ডেলিভারির জন্য কোর্ট ফি ৫০ টাকা। ডাকযোগে নিজ ঠিকানায় খতিয়ান ডেলিভারির জন্য অতিরিক্ত ৪০টাকা দিতে হবে। 
ঘরে বসেই ফোন করে যেভাবে ভূমি উন্নয়ন কর পরিশোধ করবেন: ভূমি উন্নয়ন কর পরিশোধ করার জন্য ১৬১২২ নম্বরে কল করে কিংবা land.gov.bd থেকে এনআইডি সহ জমির তথ্য প্রদান করে নিবন্ধন করতে হবে। নিবন্ধনের তথ্য পাওয়ার পর ইউনিয়ন ভূমি অফিস অনুমোদন দিলে হোল্ডিং এন্ট্রি শেষ হবে। হোল্ডিং নাম্বারের তথ্য আবেদনকারীকে এসএমএস-এর মাধ্যমে প্রেরণ করা হবে। অতঃপর নাগরিককে পুনরায় ১৬১২২ নম্বরে কল করে হোল্ডিং এর তথ্য প্রদান করতে হবে। এরপর কলসেন্টার থেকে নাগরিকের মোবাইলে টোকেন নাম্বারের এসএমএস আসবে। মোবাইল ব্যাংকিং-এর পে-বিলের মাধ্যমে টোকেন নাম্বার দিয়ে ৭২ ঘণ্টার মধ্যে ভূমি মালিক তাঁর জমির ভূমি উন্নয়ন কর পরিশোধ করতে পারবেন। ভূমি উন্নয়ন কর পরিশোধের ৭২ ঘণ্টার মধ্যে ডিজিটাল দাখিলা নাগরিকের অ্যাকাউন্টে সংরক্ষিত হবে।  
উল্লেখ্য, এসব সেবামূহের ফলে সংশ্লিষ্ট সরকারি কর্মচারী কর্তৃক ক্ষমতার অপব্যবহারের সুযোগ হ্রাস পাবে এবং ই-পর্চা, ই-রেজিস্ট্রেশন, এলডি ট্যাক্স সিস্টেম, ভার্চুয়াল শুনানি সিস্টেমের সাথে সংযোজন করা (ইন্টিগ্রেশন) হবে। এছাড়া, নাগরিকদের এখন মোবাইল ফিন্যান্সিয়াল সার্ভিসের মাধ্যমে তাৎক্ষণিক সরকারি কোষাগারে ফি জমা দেওয়ার এবং ভূমি অফিসে না গিয়ে অনলাইনে ডুপ্লিকেট কার্বন রসিদ (ডিসিআর) সংগ্রহ করার সুযোগ হয়েছে। এতে মানুষের অর্থ-খরচ ও ভোগান্তি অনেকাংশে লাঘব পাবে।
গত ৫ জানুয়ারি রাজধানীর তেজগাঁওয়ে অবস্থিত ভূমি ভবন মিলনায়তনে ভূমিমন্ত্রী সাইফুজ্জামান চৌধুরী কর্তৃক ডাকযোগে ভূমিসেবা, ভূমিসেবায় ডিজিটাল পেমেন্ট এবং কল সেন্টারের উদ্বোধন করার মধ্য দিয়ে উপর্যুক্ত ভূমিসেবাসমূহ চালু হয়।

#
নাহিয়ান/নাইচ/সঞ্জীব/আব্বাস/২০২২/১৮০৫ ঘণ্টা

তথ্যবিবরণী                                                                                                             নম্বর: ৯২
দেশকে উন্নত দেশে পরিণত করার লক্ষ্যে কাজ করছে সরকার

                                                ---পরিবেশ ও বনমন্ত্রী
বড়লেখা (মৌলভীবাজার), ২৪ পৌষ (৮ জানুয়ারি) :    
পরিবেশ, বন ও জলবায়ু পরিবর্তন মন্ত্রী মোঃ শাহাব উদ্দিন বলেছেন, বাংলাদেশকে একটি উন্নত সমৃদ্ধ দেশে পরিণত করার লক্ষ্য নিয়ে কাজ করছে সরকার। এ লক্ষ্যে প্রধানমন্ত্রী শেখ হাসিনা সকল এলাকার নাগরিক সুবিধা সমানভাবে বৃদ্ধি করে চলেছেন। এর অংশ হিসেবে বড়লেখা পৌরসভায় শুধু পানি সরবরাহের লাইনের জন্য
২২ কোটি টাকা বরাদ্দ করা হয়েছে। মন্ত্রী বলেন, বড়লেখা পৌরসভাকে পর্যায়ক্রমে প্রথম শ্রেণির পৌরসভায় উন্নীত করা হবে।

পরিবেশমন্ত্রী আজ মৌলভীবাজারের বড়লেখা উপজেলা জনস্বাস্থ্য প্রকৌশল অধিদপ্তর কর্তৃক বড়লেখা পৌরসভায় পাইপ লাইনের মাধ্যমে পানি সরবরাহ ও স্যানিটেশন ব্যবস্থার উন্নয়ন কাজের ভিত্তিপ্রস্তর স্থাপন অনুষ্ঠানে প্রধান অতিথির বক্তব্যে এসব কথা বলেন।

পরিবেশমন্ত্রী বলেন, বর্তমান সরকার দেশের দুঃখী মানুষের মুখে হাসি ফোটাতে দিন-রাত কাজ করে যাচ্ছে। অসহায় মানুষের জন্য বিভিন্ন সামাজিক নিরাপত্তা কর্মসূচির আওতায় গরু, ছাগল এবং নগদ অর্থ প্রদান সহ বিভিন্নভাবে সাহায্য করে যাচ্ছে। জনগণের সক্রিয় অংশগ্রহণে সকল শ্রেণির মানুষের জীবনমান উন্নয়নের মাধ্যমে উন্নত দেশে পরিণত হওয়ার স্বপ্নে সফল হবে বাংলাদেশ।
অনুষ্ঠানে অন্যান্যের মধ্যে উপস্থিত ছিলেন বড়লেখা উপজেলা পরিষদের চেয়ারম্যান সোয়েব আহমদ, উপজেলা নির্বাহী অফিসার খন্দকার মুদাচ্ছির বিন আলী, বড়লেখা পৌরসভার মেয়র আবুল ইমাম মোঃ কামরান চৌধুরী এবং নারী শিক্ষা একাডেমির অধ্যক্ষ এ কে এম হেলাল উদ্দিন প্রমুখ।

এরপর মন্ত্রী নারী শিক্ষা একাডেমি মাধ্যমিক বিদ্যালয়ের নবনির্মিত চার তলা ভবনের উদ্বোধন করেন।

#
দীপংকর/নাইচ/আব্বাস/২০২২/১৯৩৬ ঘণ্টা

তথ্যবিবরণী                                                                                                                 নম্বর: ৯১
কোভিড-১৯ সংক্রান্ত সর্বশেষ প্রতিবেদন 

ঢাকা, ২৪ পৌষ (৮ জানুয়ারি) :    

            স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা প্রতিষ্ঠান (আইইডিসিআর)-এর তথ্যানুযায়ী গত ২৪ ঘণ্টায় দেশে ১৯ হাজার ২৭৫ জনের নমুনা পরীক্ষা করে ১ হাজার ১১৬ জনের শরীরে করোনা সংক্রমণ পাওয়া গেছে। এ নিয়ে বাংলাদেশে এখন পর্যন্ত কোভিড-১৯ আক্রান্ত রোগীর সংখ্যা ১৫ লাখ ৯২ হাজার ২০৯ জন। 

          গত ২৪ ঘণ্টায় ১ জন মৃত্যুবরণ করেছেন। এ পর্যন্ত ২৮ হাজার ৯৯ জন এ রোগে মৃত্যুবরণ করেছেন।

          করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১৫ লাখ ৫০ হাজার ৬৮৮ জন।

#

জাকির/নাইচ/সঞ্জীব/আব্বাস/২০২২/ ১৭৩২ ঘণ্টা
তথ্যবিবরণী                             






       নম্বর : ৯০    
প্রধানমন্ত্রী বাংলার মানুষের জীবনমান উন্নয়নে কাজ করছেন
      ---নৌপরিবহন প্রতিমন্ত্রী
ঢাকা, ২৪ পৌষ (৮ জানুয়ারি): 

 
নৌপরিবহন প্রতিমন্ত্রী খালিদ মাহমুদ চৌধুরী বলেছেন, বাংলাদেশকে আলোকিত  পথে নিয়ে যাচ্ছেন প্রধানমন্ত্রী শেখ হাসিনা। তিনি আর্তমানবতার সেবায় কাজ করছেন। তার এ সেবার জন‍্য তিনি শুধু দেশে নন, পৃথিবীর বিভিন্ন জার্নালে ‘মানবতার জননী’ উপাধি পেয়েছেন। প্রধানমন্ত্রী বাংলার মানুষের জীবনমান উন্নয়নে কাজ করছেন। তার নেতৃত্বে বাংলাদেশের উন্নয়ন ও অগ্রযাত্রা অব‍্যাহত থাকবে। বাংলাদেশ এখন আর বিদেশ থেকে সাহায‍্য নেয়ার দেশ নয়। শ্রীলংকাকে বাংলাদেশ সাহায‍্য দিয়েছে। সুদানকে অফেরতযোগ্য অর্থ মঞ্জুরি দিয়েছে। এসব সংবাদ আমাদের আনন্দ দেয়।  বিশ্বসভায় প্রধানমন্ত্রী যখন প্রশংসিত হন; তখন বাংলার মানুষ আনন্দিত হয়।

 
প্রতিমন্ত্রী আজ রাজধানীর হাজারীবাগ থানার বিভিন্ন স্থানে সংসদ সদস‍্য শফিউল ইসলাম মহিউদ্দিন এর পক্ষ থেকে আর্তমানবতার সেবায় শীতবস্ত্র বিতরণকালে এসব কথা বলেন। প্রতিমন্ত্রী বলেন, ১৬ কোটি মানুষের দেশ এখন খাদ্য, বস্ত্র, বাসস্থান ও চিকিৎসায় স্বয়ংসম্পূর্ণ।  উন্নয়নের ফলে গত ১২ বছরে সমগ্র দেশের চেহারা পাল্টে গেছে। আগে এক কিলোমিটার রাস্তা তৈরির জন‍্য বিদেশিদের কাছে ধর্ণা দিতে হতো; এখন ৬ কিলোমাটারের পদ্মা সেতু নিজস্ব অর্থায়নে হচ্ছে।

 
খালিদ মাহমুদ চৌধুরী বলেন, প্রধানমন্ত্রী শেখ হাসিনা আমাদেরকে স্থল সীমানা, সমুদ্র সীমানা দিয়েছেন। তিনি উন্নয়নের ডেল্টা প্লান দিয়েছেন। তিনি মধ‍্যম আয়ের দেশ দিয়েছেন। ২০৪১ সাল নাগাদ উন্নত দেশের কাতারে পৌঁছাতে কাজ করে যাচ্ছেন। বাংলাদেশের উন্নয়ন ও অগ্রগতি থামিয়ে দেয়ার জন‍্য অনেক গভীর ষড়যন্ত্র চলছে। এসব ষড়যন্ত্রের বিরুদ্ধে সকলকে ঐক‍্যবদ্ধ থাকতে হবে। 
এসময় অন‍্যান‍্যের মধ‍্যে বক্তব্য রাখেন সংসদ সদস‍্য শফিউল ইসলাম মহিউদ্দিন, বিজিএমইএ‘র প্রেসিডেন্ট ফারুক হাসান, ঢাকা মহানগর দক্ষিণ আওয়ামী লীগের সাধারণ সম্পাদক মো. হুমায়ুন আহম্মেদ।
#

জাহাঙ্গীর/নাইচ/সঞ্জীব/শামীম/২০২২/ ১৭১০ঘণ্টা
তথ্যবিবরণী                             






                     নম্বর : ৮৯    
শীতার্তদের মাঝে শীতবস্ত্র বিতরণ করলেন শিল্প প্রতিমন্ত্রী
ঢাকা, ২৪ পৌষ (৮ জানুয়ারি):  

শিল্প প্রতিমন্ত্রী কামাল আহমেদ মজুমদার বলেছেন, প্রধানমন্ত্রী শেখ হাসিনার যোগ্য নেতৃত্বে বাংলাদেশ আজ উন্নয়নের দিকে এগিয়ে যাচ্ছে। বিশ্বের কাছে বাংলাদেশ আজ উন্নয়নের রোল মডেল। বাংলাদেশ ২০৪১ সালের মধ্যে হবে উন্নত সুখী সমৃদ্ধিশালী সোনার দেশ। দেশকে উত্তরোত্তর উন্নয়নের দিকে এগিয়ে নিতে প্রধানমন্ত্রীর হাতকে শক্তিশালী করতে সকলের প্রতি আহ্বান জানান তিনি।

 

আজ রাজধানীর মিরপুর আদর্শ উচ্চ বিদ্যালয় প্রাঙ্গণে ঢাকা মহানগর (উত্তর) আওয়ামী লীগ, কাফরুল থানা আয়োজিত শীতার্তদের মাঝে শীতবস্ত্র বিতরণকালে প্রতিমন্ত্রী এসব কথা বলেন।

 

শিল্প প্রতিমন্ত্রী বলেন, বর্তমান জন, শ্রম ও শিল্পবান্ধব সরকার অসহায় মানুষের কল্যাণে নিরলস কাজ করে যাচ্ছে। ভূমিহীনদের বসবাসের জন্য ঘর তৈরি করে দিচ্ছে। করোনা মহামারি বৃদ্ধি পাচ্ছে উল্লেখ করে তিনি বলেন, কোভিড-১৯ রোধে সবাইকে মাস্ক ব্যবহার করতে হবে, স্বাস্থ্যবিধি মেনে চলতে হবে এবং সৃষ্টিকর্তার সাহায্য কামনা করতে হবে।
 

ওয়ার্ড সভাপতি মোঃ মইজ উদ্দিনের সভাপতিত্বে বক্তব্য রাখেন আওয়ামী লীগ নেতা উইলিয়াম সমাদ্দার বাপ্পী, কাউন্সিলর সামসুর নাহার লাভলী প্রমুখ।

 

#

রফিকুল/মেহেদী/জুলফিকার/গিয়াস/রেজ্জাকুল/মানসুরা/২০২২/১৩৫২ ঘণ্টা

